
Kixnaxi

lyii' rigi' ni'ni gu'wd fiajun tsi gi'maa mba'yoo ri muni gajmag
muraxnuu jami muthddn jAidma, ijin gu'ju jami xabu buanuu tsi
nangud ndiyoo munj gajmaa ndkhi gi'maa munj gajmag, gajmiin

xabuy tsi ninj mbd ri m&jdn muthdén ajngda me'phaga, xtkhui mangaa

xabu buanuu tsi nixna ajngda jami juma ri gidd' idxuun nimbayii
niguma géxii ajngda ri gi'doo iyii' rigi'.

N4 iyii' rigi' kaxto'6é ajngda xi magoo muraxnuu jidma, ijin
gu'u jami xabu buanuu tsi nikhd nugi'dii muni gajmaa muthddn
ajngda 18!, ikhaa jngdé gi'maa mbu'ya makuii 16! tsiakhii ri niguma
magajndu Aajun rigi', xG'khui m&' mangaa gi'maa mbuy'yéd 16 ri
ithdan gi'doo numuu xi x66 nandddn muni gajmaa xabu buanuu,
ifidma jami ijin gu'u, awdun ma ri gakhe jami tsigind né juwa 16"

Gi'maa muthdn 16" ri iyii' rigi' ra'khd mba iyii' kdxi fiajun ne,
magoo magi'maa juma ri namaiGd jidma, ijin gu'u jami xabu
buanuu nd nuni gajmag, xu: tsindxdkuun, ri niriga jami i'wa ri
namafuy, ikhaa jngdéé magoo magajndd imba iyii' ri magi'doo
ithddn juma ri muraxnuu xabu tsi nikhi igi'dii muni gajmaa.

Imbod ajngda ri mariguu, ri nd awdun iyii' rigi' naka ajngdd
mbé&mbd xuajen né jOwa' xabu me'phaa.

Gud'thiin xo', ri iyii' rigi' manb&nuu jidma, ijin gu'v jami xabu
buanuu tsi nuni gajmaa.

Agida' idxa' la ri, x66 riga mbi'i muni gajmaa jami tsiydmba ri
mamana la'.

Guni gajmaga 14 la' buanuu.
Gu'wd fajun ja'yoo nd nuni gajmaga jfidma,
liin Gu'u jami Buanuu nd Mbaa Tsiakhii.

Ajuun' gu'wa dxakuun
Xkua Ixi Ridii

Nuthan xabuanii Xkua Ixi
Ridii, ri gutsi ajma gjuan’
gu'wé dxdkuun né xuajen
gubi' Michdmbdd, ikhi judee
niguwdan mbd ndjma agjuan’,
jami édo nagd ragud'nii
mijngii gejyoo’, nd juba
Xuguda, judee ndjma gjuan’
nitsimdun asndo idxyy jUbg,
ikhi ndiyaa xuun' kajngéé
magoo magdo mbuyjod’.

Edo ni'nii iddun, numakdun,
numuu ri ndiyda ri imboo

ajuan’ rigu; @ jubg, 4 gixg,
tsidngud tsdd juun nika jay6d
ne. Tikhuun xgbu nuthan ri inuu j0ba rd'kho rigu mbé nama!, ri ikhi
nijguun gjuan, indoo ri gakoon ri mbéé ajuan' xige' juye nigud'nii
xuaijen, ikhaa fiajuun brdka nd gu'wd dxdkuun.

Namaky' e'ne ajuan' rige' ri gé'doo mbé a'wd x4 ri rédgé'doo
i'wé gjuan', ndayoo rige' numuu ri ningrigo' i'wd xuajen gibi xé:
A'phaa, Nama snébii, Mixii, Guadalajdra jami i'wé numbag'. Ajuan
rige' phd gé'doo numuu ne, numuu ra'khd' x4 i'wd gjuan' ja'nii ne.

Ajngdo: Melouiades Ramirez Avila,
Xkua Ixi Ridii, Mbaa Tsiakhii
Niyaxii ajngda: Plutarco Mejia Bello

Xuwi jmaa gayu

XU'khui ne'ni xuwi jmaa gayd wajyid, rigd diin ini rd, nandbun munij
mejoun' iya mgjmy' muwaan, ndd la ithanj ré, ri ndaa iyampdé
magi'ji jmaa iyoo' diin ma'ni méjiin' iya myujmy', nimaidun mi tsdd
xabii gi'doo rd, a'khui nigi'maa tsi xuwi ma'ge dyé iyampdd iya
mujmu'. Mejdn md ja rd, nimbdnuu md, ne'kha jayddé md iyampdd
iya mujmy' tsd xuwi, a'khui m@ ne'ni méjuun iya myjmy' ni'waan,
tsimd& mé gagi ni'waan iya ri'khui.

Né&d& ma ithani mbujid! ri rigé yu'jua muthun, ndag' x4 magi'ji iya
mi'xd muwaan mbuyjid', a'khui nigi'maa xuwi ma'ga dgi iyampoo
iya mi'xd mbyjdd’, ne'ni mbé&nidd md xuwi mbujud’, a'khui nigi'ji iya
mi'xd mbujid, wdnbé ne'ni
mejuun' iya mi'xd, natrigiin mi
na'waan, nijngiin xd'khui rd,
néd |a ithani ré, ri tsi gayd,
nigi'déo tsixkhra'ja, nijudag’
Aadun, nexnu'un xuwi, niju'du
ma'jdan rumadii', ikhd nikha
tsiyuu' tsO xuwi a'khui, ne'ni
mirdtsd' tsiyuy' xd'khui rd.

lkhaa jngédé nuxna mijné
xaby i'doo na'waan ri iya
gajnga, gayu ne'ni ri rame'jan

wajyou'.

Ajngdo: Nemesio Vargas Zacarias,

Xkua'phiin, ja'yoo Miwiin, Mbaa Tsiakhif

Niyaxii ajngda: Plutarco Mejia Bello

Abon' gajmaa xtuajen

Mbd mi'tsG ne'ne abon', ri nigdto'oo né xtda xtudjen, nigithuun mikhuy,
&'khue ni'khaa xtudijen i'yoo ri phd mbaga fivun gi gate go'éo mé'.
—Witsi' witsi', ra'khd & go'é! ri gati fiuun j0n, ra'khd mbo gi'doo
wéhuun fiajun' jngéé mati Auu go'dd!, xabu ginaa fajun' jun —e'thiin.

Natiyaa' mé nigdyuu nikee mé mbujid, a'khuen nijriyaa xtudjen,
takue'tso abon', akhuen nike mbujid, nikd ritkhuy nd xtda rd, mbyjod
mad nigand abon' ikhi, ikhaa mé i'théen.

—Ra'khé xi mbo gi'doo minda'khoo fiajun' jan —e'thin, xkua'nii
md nigdyuu.

Xkua'nii m& nijriyag' mbujou tsi xtudjen.

Ajngdo: Demetrio Ramirez,
Xkua Ixi Ridii, Mbaa Tsiakhir

I3

Niyaxii ajngda: Plutarco Mejia Bello

Mbaa kantor

Xige' ja'nii nigi'nuu mbdé
kantér, mbd misa drigoo
San Miguel, niji'ndd tata tsi
kantér, ndiyoo ri magi'than
mineen guinj tsi xaby xuajin,
xabu mardémo, nangud
nigi'thdn miniin ninj xabuy,
a'khue mé nigédjnuu nike
xdndd, mbd matha gakhudd
n& nandawdgan jmaa xabu
maiin, mbi'yuu mathaa
mbuikhaa, a'khue ni'dii xaxtu,
a'khue nixnddn md nikii,
nigani, mu di kantér fajuun
rd, nitaxii md nitsikhé agu,
awln mbd gu'wa nd gi'doo xaxtu, a'khue ndo x4 ni'guii, nitaxii mé
ndi'yoo ri mbé&d ndng tsi na'nenwiin nd tsirakhamdjiin, nde'yoo ri
ikhaa mé bije a'kui, nika m& mba'yoo mabéé! jmad, rd'khdd néng
tsUkhue fiajuun, ri xkawee' fiajuun', ikhaa ndiyoo matuwiiin rd, ndo
mbdku nikhg mbd gifidn nimbdtiga gu'wé, nangué mé ndi'yoo nd
nika xabu tsd'khe, &'khue nde'yoo ri ra'khd ndng tsikue, a'khue
ndiyoo mbaydd, nixndin gind xkawee' idxuu téta tsu'kue, asndo
nigi'ydd rabo tsi ni'thdun numuy, asndo a'khue md ni'nii nimiin.

Ajngdo: Enrioue Garcia Luna,
lesira'khamdijiin, ja'yoo Arkuanii, Mbaa Tsiakhii
Niyaxii ajngda: Yubel Epitacio Sanchez

Sijni jmaa bixtuun

Mbdaa sijni ra'kd tdan minu'waan, ska atagi' thana miky, nangud
e'ko, ske atatiga sd'kdn, ndngud kdnuu, tayda' bixtuun mara'daa
maguguaa, nangud guguaa, numuu bixtuun naskoo mangaa,
naniguy' ka'yoo sijni bu na'nikdwd', nangué e'ne si'yéé bixtuun,
nangud guguaa; sijni bu' kue, ika kaguu di na'ky bixtuun né
kua'aan ra'gu, ndngud guguaa, na'ka kaguu xudgii' di na'ky sijni,
lkaa i'ky bixtuun mangaa, nangud guguaa, nambdéxuy gajmaa.

Y& niwaskdidn ni'ni sijni bu' ko, ndngud iydd kd'nii munj, yd
indiyda' mad bixtuun, nixndd mad thana miky, nangud ni'ky sijni a'ky,
nambaxuu gajmaa bixtuun.

Indiéo ni'ni j00', méjdn' nambaxuu
gajmaa xa, ri ni'ni ikaa sijni a'ky, yd
naskoo sijni mangaa, ndngud e'ngoo
gé'ni mba'wii bixtuun, yé naka rangaa
ndi'yoo, a'kui indiyd' imbgo' kumg
ikaa sijni di ma'ni j00', nda' kua'aan
ra'gu ndi'yoo xdn, ni'ni ming' ni'khy
ro'oo, nikhu ro'oo méxa nd kra'maa’
ra'gu bixtuun, né grigu xdjuun' na'gy,
a'kui ningaxii méxa ri'kui, ningaxii
jaydd bixtuun, iki nikuijmbii bixtuun,
iki mé& nikuijmbii sijni mangaa, a'kui
niydmbarigiin néjmii.

Ajngoo: Lucio Guerrero Castro,
lya maguwan isfi, ja'yoo Wiiin, Mbaa Tsiakhif
Niyaxii ajngda: Yubel Epitacio Sanchez

/\/

Gaa' gajmaa indit'

Mbé mi'tsd, mbad gaa' nixkama mbdé indii', inu naxkidxu indii',
a'kue i'thdun gaa':

—Mikua' thaan rd.

—Ara'thjin, mgsian thdn —i'thdn gaa'.

—Xi x0kue, kajngd magoo magu'thuun rd mé —i'than indii'.

Akhue nigi'duu ni'sieen nakhdy jami ni'sieen rauun: “Tséd e'kho
xndu guky, tséd e'kho xndd gokd”.

Wémboo ni'sian gaa', numuu ri gikd xodo rd, na'sieen xi'kho
nika rarmd@'éa adin indun. Nijumyy indii' ri majan dkhui'tsii mbi'i
rd'kho, tdjumuu 14 ri ndjngoo wipii gaa' jami indoo ikhag wiji
naxkidxuu niwaaniu.

Xkua'nii ne'ne khriya' ming' gaa'.

Ajngdo: Epifanio Sanchez Oropeza,
Tsiaphad, ja'yoo Xkua Ixi Ridii, Mbaa Tsiakhii

Niyaxii ajngda: Yubel Epitacio Sanchez /

Xabu ginaa

Nixtdg mbd&d xabu ginda, tsi endoo joboo ika ra'fiiin tsétse matdd.
XUkhue, xtkhue ike, asndo édo nixpdtriyaa' mbaé ndna ni'thdun:
—Mathane nimaa ri nidxu' chdd' ré.

—Ndaa ri mane nimaa' jmaa, xabu ginda fiajun’, mgnl'ﬁL'JL_m'
a'dé' fiawddn', kajngd ikhdén gdtiyaa ri mathane gajmaa’, & mi'tsii,
& mara'dag mambéyag' —i'thdn xabu.

—X0'khue gé'ne ré md, maguaniu —i'thdn ndna na'thafajuun
x0gi matha.

Ne'ne gjmbaa ndng, dxdma tsi ni'guanii gajmaa.

A'khue nindxd'wdmina' dxdma:

—Xé ne géne mbayoo inuu agui', nd ri gdne lo'.

XU'kho, x0'kho nindjngoo mbi'i, a'khué nijumuy ri iwéd mdjén ri
ma'gee go'éo gd'yoo nénii, a'khue nijdnda mbé tiwaphoo ndéla
jami mbd xuwi'thé6 rondoo.

— Athaydd mdjédn' a'guiga' —i'thén nénii.

—Nando' ga'kha jayaa, nangué
iyoo gd'khe —i'thén dxéma.

Xd'khue nitangaa ndxdma né
xtda gajmaa néng, ido nigdniy
go'do, nitsikhda rondoo, nangud
ndiyoo masngdjma ming' ndng,
nigdyuy, endoo ikhaa dxédma ginda

niguanuu.

Ajngdo: Epifanio Sanchez Oropezq,
Tsiaphad, ja'yoo Xkua Ixi Ridii, Mbaa Tsiakhif

\ Niyaxii ajngda: Yubel Epitacio Sanchez

Numbaa' 1a

Phd mitsaan' numbaa' nda' niwand
|6 makhuwa, mba'ja inddn xukd!
[OWG; tsUU xukl xdnd, tsd xukd
iya', x0'khui md mba'ja inii
ri'ji, ind khami ixi rigd.

Tsimdd mitsaan' mekhu
16 ri'doo ndag' gini.

Agidaga' méjan' akun' 19,
xdgi' ri rigd inuu numbaa'
naka raydmbd, nddmbiin
xuk(', nddmbd ixi khami
nujndoo' matha i'doo
nakha jubé.

Mafuu iganuu la ri ixi,
manuu iwi'thiin 10 xukd';
ikhaa jngé6 ndaydo' mbuyawaan numbaa' [0, xdtsikhd jobé,
x0'dii mbanda'khoo ixi; mo ri ni'dii ixi majmaa 16, u'duu la guwa'
x0'khui r&, md ri mutsikhé gidu, gimaa ri mugixitdd, mu ri xdnidjngoo
agu' mikha jibd, indawdé gi'maa muninddn' ma'nii la xané.
xady, guboo khami xégiin' xuky' ts00 khuwd adin iya'.

MG ri xdgi' tsiyawaan numbaa' 16, ts00 ijin' [0 khami ijin xifiu 10,
nGd xuydd xégi' ri mitsi'ya rigd x44' inuu numbaa' 10.

Ajngdo: Plutarco Mejia Bello,
Kujmad, ja'yoo Miwiin, Mbaa Tsiakhif

Mbda yuwa' ngrigoo naxkidxuu
numuu nangué nixkamaa ri miko.
A'khon ndi'yoo gi mbd gu'wé chg
jami nindxa'wé ming':“Mato'o
awdlun gu'wa ri'khon jngéé
mbayoo ndine riga ri mi'ko”.
A'khon nixpétra'a awiun
gu'wd, ndi'yoo rigo mbd lgjuiin
késo. Niguatuun mé' késo gajmaa

xugd rawuun nika 4 rigui nd
Aawulun mbd ixi.

lkhi rigu yuwa' gida' késo rawuun, a'khon nandjngoo mé' mbéa
ige ngrigoo naxkidxuu mangaa, a'khon i'thGun yuwa':

—Dxd' yuwa', ri maphi mitsaan xtifaa', ikhaa ri'khon ngjumuy
lo', & thddn mitsaan ajmu rasian mangaa rd, nanda'ag' mba ri
majdn, arasian tan jmdwdan' madxuun lo'.

Maphi nadxuu yuwa' ri naguma mbag i'ne ige, nakuajan mé!
rawuun na'ni kruaa', kruaa', kruaa', nanifia tiya' késo, nixpd tua'dn
maphy rawuun ige.

Akhon i'thdn ige:

—Dinumga' la' dxé' yuwa!', xi ra'khd ikhddn niraxnd' tén ri nikho
mbi'i rige, & t&an nginll jafii mbi'i tan kuétso lo' ino rd. Nangué
jOwd mba'iin tsi méjén agkuiin numbaa rige'. Mbaxii 16! ré.

Ajngdo: Elpidio Z4niga Santos,
Makruixtad, ja'yoo Xkua Ixi Ridi, Mbaa Tsiakhi

\ Niyaxii ajngda: Juan de Dios Martinez Jerénimo

Tsixa'

Tsixa' mbi'jyuu mbé ndxaa ri nuni
xabuanii wajydd', mbé ndxaa nda'
tsU0 ana tsakuun nake draxii le mbdlioo
imaa a'dd tsativun, nda' nake jaydo
mbé gamaku maxnéxuu a'dd tsativun.

Ts0U ana tsakuun nawandu jmaa
mbdélioco ndd mbi'jii ma'ge éraxii i,
numuu ri magida' edxuu tsid mbélé ri mbitji
rikhui magithuun mbdliog. Tsd0 ang tsékuun, nake jmaa adiuy,
nake jaguun xagbu tsu nudii mangaa, najngiyuy md ma'gani gu'jéé
mbdélico i'doo narmidé mbd yoo, nakani gu'jéé mbdlioo na'than
tsinduwog' mbdlioo, nudra'ja mijné, nuraximijnaa 1€, gagi khiwé,
a'khui e'thGun mbdlioo:

—Gamaku rigi' e'kha jayo' maxnaxdu a'dd tsatiun'.

MG ri xtiin o asndo ndd' md ndiyoo nijdnuu ts ana tsakuun,
naxndxyu mi ri jayé maminii' a'dé tsativun. Wdamba ritkhui, nujida
le Aadun' jmaa xdby, juye mbd xtiin mi'xd mujudii le Aiadun’,

nagi'duu ndxda xd'khui rd, nuxni'tsu mijné, nudii xabu, na'waan iya
mujmy', gagi ikhowé.

Ajma mbi'ji e'ni ndxaa rigi' ithan xabuanii wajydd', xd'khui ja'nii
iya makumijnd xabu ndkhi xd'khui, ri xdgi' rd, khaa' ma' niwiji jaydd
a'da ts00 ang tsakuun, tsUU ijin, ni mé tsininuwiin' ang tsakdun, géa
tsG0 mbdlé, nimé tsithan mijné.

Nixti'khuu wéfiuun ri xdgi rd.

Ajngdo: Pablo Robledo Cruz,
Xkua'phiin, ja'yoo Miwiin, Mbaa Tsiakhi

Niyaxii ajngda: Plutarco Mejia Bello /

15



Nuni ndxoo sijni ri mataydwaa', numu ri kuma ri

gud'déd xabuanuu, x4 sijni, x4 igi, xo waijin,
xo ny'un, x4 styda; xiguin ko nuni snu'wan
naga' nudu ri mupu ikiin xabuanii, xé ri xaxtu,
xo yaja, nuni ndxuun ikiin xuk¢' bu'ko numu ri
muxdni gdmbaa ri juun' nuAajuiin' ikiin. Ndo
nunj ndxaag rigi', nagimbiin xagbuanii, ndujii
ri nutédn exi awan, ikaa gi'doo exi gajmaa
yaja ri nipiduun nidu, rd'ko kumy ikiin, ri
mandoo muni ndxyun xuk{' bo nurugupa ri
nufajuiin ikiin, ndxaa rige' naguma dmbd
smdnd fiajun' gun' timajun, wédmbd niwa'du
x0gui xaxtu, a'ky ndufiin' xukd' xé sijni, x4
md wajin, x4 md siyda, bo' a'ko ri na'ngoo
nakujmii ikiin, nusian gajmidd xabuanii ri
ndo na'waan iya najngaa, nuni ikiin ndo
nuruguaa wapa, nuriya' xtéé, narakuéd xé
nadoo, x4 i'wé ri magoo makujmaa xé xukd!
Aajuun' ikaa xté6 xukd!, bo' ko nuxmgitaa,
nusian gajmiddn, nujnaprigaa numu di ra'ki
na'ni, na'ni snu'wan ri nda Aajun’' ri nunj ikiin
etin, xu'kui ka'nii naguma ri nutin ndxoo sijni
nda matayiwaa' gii.

Ajngdo: Romualdo Diaz Rosas,
Mataydwad!, ja'yoo Wiiin, Mbaa Tsiakhii
Niyaxii ajngda: Micaela Candelario Cantd



Xuwdn
Xi naya'wd xuwdn, nambiya' mbro'on, mbé mi'guii go'é4
rabu nda'yoo ri majafidin mbdd rabu.

IKhuun!
Xi nato'oo ikhuun' addn mbd gu'wa,
nda'yoo ri majaidin rabuy.

Gaxu
Xi naya'wd gaxu nda'yoo ri majafidun rabu.

Ajngdo: Abertano Solano Villanueva,
Iesira'khamdajiin, ja'yoo Arkuanii, Mbaa Tsiakhii
Niyaxii ajngda: Yubel Epitacio Sanchez

Xkua Ixi Ridii

Xkua Ixe Ridii, nigumanuwiin x4 ri xuajen atsd inii xgby, numuu ri
gejioo' nijowa' ijiin xabu tsi ni'gi xuajen, anguiin xaby timilitzin, nd
mijngii idxuu xuajen nigud'nd xgbu tsi naguwd' Yaxngdéd, xuajen
ja'yoo Mafiu myjmii', xabu rene, jami ikhi nd agoo xuajen nijowa’
xabu nuthan gubi', tsige' fAiajudn ndtsddn inii xabu tsi nijuwa' né
xuajen rige'. Nigiduy xkunjdu nakhi xgbu rene nagudtaan né xuajen
gejyeo', judee chidi jami gjuan' namidd, ido xabu Aajun nandxa'Gin
majuwée nd muruwamijnd xabu. Nuteen ri xabu tsi'kho judiin wéyu
iwdtaan, jami nuru'un nd rixoo gu'wd fiajun, tsixndmijoun xabu,
jumuun ri ikhiin phi riga numadun, numuu ri'khue niwddéa xkunjdu.
Tsi phU xabu me'phaa nigdo mbdé xuajen ri nigi'i mijngii gejioo!,
mijngii matha, nigdo guraxi nd ri gi'maa muni gajmii xabu tsi'khg,
ikhi niwa'thdun ri muruwamijnée magédo Utsikhe xuajylin xabu rene,
kajngéo magdndu magdo i'wé xuajen, xuajen rige' ne'ne mbi'yuu

San José Malinaltepec, xkua'nii
nijuwée mbé ajma, atsu tsigu
tsingua', édo nitangiin gunda'ag
mbaa akuiin xuajen ji'idun,
nitheen ri mba'a ri méjén muni,
&'khue nithan xabu me'phag,

xi xkua'nii, magoo matangadn
la' mu'gi gu'wd majuwa la',
jami xkua'nii ninj.

Téndjngoo md mba'a tsigu
édo xabu rene niruwamijnd
niwdtaan nitsikhe xuajen, a'khue
nigdAuun ijiin xabu nigi xuajen,

tsi niganudn nigdd gu'gi xuajen ri

mbi'yuu xige': Pueblo Hidalgo, El Rincén, Pascala del Oro jami
i'wé xuajen. Edo ri ndiydé rene ri endoo juba' gi chd, ikhi rd'kho
nitu'uun nidee juba', ndawaa tsi i'yoo x4 nini muriye' iyuy' juba’,
ri asndo mbi'i xdge', ijiin nuthan ri waddéa iyii' rd'kho, ri ikhiin
mbafdin fajuun ne, jami xbge' nanddun ri, xabuy tsi nagud'un

n& mbdndun, mune numee kajngéo magoo majuwée, ne'ne mbé
mdjdn gu'wd ri ja'yoo mbd'yoo numuu jiba', ni'théen ri ndag
numuu iyii' rd'kho. Asndo mbi'i xdge' nimbda xabuy tsi xtda nd Xkug
Ixi Ridii Aajodn adiin xabu tsi ni'gi xuajen, ijiin waxtiu jami rene
Aajoon tsi jiwa' nd xuajen rige'. Ri xuajen San José Malinaltepec,
asndo mbi'i xige' x66 riga nakujma né nige'e gu'wé dxdkuun
imaa gu'wd najun.

Ajngdo: Melquiades Ramirez Avila,
Xkua Ixi Ridii, Mbaa Tsiakhirf

Niyaxii ajngda: Plutarco Mejia Bello /

Ndxoo Santiago Apostol

Nagajnuu ndxoo Santiago Apédstol mbiti
mbd skifd', mbd skifd' imba, mbd skind

ijma, mba skifid" itsy, mba skifd" iky,
mbé skifd' iwitsy, mbé skifid' imajon,
néka wajyid' rd, xede gii itsiin,
nuwd' muskd xkuarifiga', krdngudii,
matha sijndd’, tsibdd', miyuwii,
xkundawii, rakumaiii, xdgiin maskd
ken nagimbiin ndxaa Santiago,
ninimbag xaby; tingaa bj xirdgéd
gajmaa tingaa bi rakumaiii,
namakumijnd, mu ndkd kawdd mbi'i
r&, ndka nirigd agu', nimbéxuun bj
xabu xtéa xirdgdé gii gamaa bi xtda
rakumanii, nirigd ajngda ndka kawdéa
mbi'i, ikaa jngéd ajndo mé xigi' xabu rakumadii nambéxuin xé
angiuln, x4 dxdjiin. Ndo ri nawd' ndxaga xabu ken, nudra'a mijné
mu nanddin kuyamijnd. Di nagdjnuu ndxag Santiago, nuni xy' ri
mbi'yuu iya gajngg, ikaa iyoo léxd, iyoo diin, ri'kin naguii' inuu agu'
ginii, ndawdad ejny' di iya mika, xikoo di iya mbi'yuu iya midi', iya'
gamaku etin xabuanuu; ndag di ya taun wajydd!, xikoo nito'oo di iya
taun xe.

X0'keén nagdjnuu ndxaa ajndo xdgi' di xirdgddé.

Ajngdo: Delfino Cazares Bello,
Xiragaad, Mbaa Tsiakhif
Niyaxii ajngda: Micaela Candelario Cantu

/\/



X0 nakhaa ixe

Nutheen ri mbatsuun na'ne, ri nandjngoo tsigu narumee mbayda la
numuy, majanda la ri mikhui numuu ri ikhag natsigaa xtifiuun ada
|&juiin, numuu ri ikhaa natsigoo xdgii ri napho 16'. A'khuen ndi'yda
mbda xabuy tsi ma'thdin, tsi maguwii la agu nandii, a'khuen
nawa'thddn anuy dxd'gu ri riga Aajun magajnda la agu, kajngd
ma'ga anuy dxd'gd magimbiun anguiin x4: amuu, ijin rxajmiin,



drixee dxad'gl, jami dxédma tsi mumbayii

mone fajun. Méso tsi magruiyaa' ixi,
maguwii ajma e'da ixi. Mbd e'da drigoo
dxd'gy, imbga e'da drigoo dxéma, nawag
la' rg'kho ma'gii agu, mbd juwan o migifu
ika mbro'on, mbéa xtilaj ami mbéd rundu
maxnd dxd'gd, jami x0'kho md' mangaa
mbdd xtila, mbdd rundd maxndd dxdma,
wdémba waxndxe ri'kho rd, tsi dxd'gu
gajmaa dxédma nakuijiin raun mbatsuun
muxudag' ixi mikha, mugixii madii,
maxdbingoo idiu mbatsuun, xkua'nii
asndo matsdun mbd ajma tiwitsu ri
mi'cha jami timajun ika mi'‘cha najandé
ri mekho méso, dxd'gl jami dxéma,
muxnda mekho méso ri ning myjoun. Xi
wdmboo md' nikue'tso tdta méso,
wdmba md nikha ixi mangaa, mariyag'
la idi. Ri magaijnéa la idi, xabuanii tsi
iméguii, dxaguii, tsi'khuen fiajidn tsi mone
mU0juun gdwan, nd mbd xuwaa ldjuiin
magaan ikhaa méso jami magaan
mbatsuun, xi'kho muwaan tsi kuijiin né
magajnda nandii, agu nandjngoo
x0gidan' 18! rd'khg, mbé& mbro'on
nafiajun méso magajnda la nandii.

Ajngdo: Epifanio Sanchez Oropezq,
Tsiaphad, ja'yoo Xkua Ixi Ridii, Mbaa Tsiakhii
Niyaxii ajngda: Yubel Epitacio Sanchez

Xuwan' jmaa ina'

Mbd mi'tsG, mbdd xuwddn tsajua' nixkhama mbdé ina', a'khui
e'than ina":

—Njgdd mitsajugan' migl, naskhaa' ikha jngdé tsixni'tsag’
mu'nandaa, mambayaa, ma'gé gu'judd', ma'gd dyaag mbdd xtild,
maninda' la mé jambaa xtila, gag ikhdén ayu' rathaxkho!.

Xd'khui md@ ne'ni, neka ina' a'riyag' mbé xtild nad, gu'jés,
xuwan', nexkhoo mi mangag, x4 ma ri mimbandun', niwanéa la
xtila tsokhui a'khui ri nadxddn ts00 fia'jan yo xuwddn, numuuri
ne'nikhariyaa' le xtila. A'kui. Ts00 xuwddn tsu'khui ne'nii le ndkhaa
la xuwan tsgjua' x4 ri nde'yoo ina' wajydd', ne'nii la mbag xuwdn'.

Nijgoo mbi'ji i'doo ndiyamijnda li mbujdd', &'khui e'thdn ina':

—Ne'nji la rd midig', mi nethaan jin ri naskhaa' ikhaa jgéé
tsinuun juyaga’.

Mu ri nuthan tsG Aa'jan yo xuwddn' ri naskhoo, tsindxa'jud xuwdn'.

Indawdd mbuyjii' nigajnid fia'janyo xuwdn, nigo'o mbd ndxag
mbdé tsixa', ga'a ikhi ekand ina' xa ra', a'khuj e'thdn ina':

—Na'kha gu'judé' midid', la ndag' thdan iya myjmy' muwan,
nando' magan' iya ni'khuy, nakhdndao.

—Xagiin midi¢', magjngaan —e'thén xuwdan'.

—Xa'ni ritkhui na khdndag' wéfin', ma ri magiin thédan myu'wan
—e'thdn ina' a'khui ri ni'waan iya myjmy', najmiin.

—Nando' mani
ajmuu ré midig’
—e'thdn ina' ra'khd
muU ri ajmuiud iyoo &'ni
tsG ing', ri nandog
dndxa'jue inuy' wi.

—Wii laku a'ni,
xathani ajmiy, ra'khd’
majaiddn —e'thdn
xuwdan'.

A'khui nigitjii la x66 ing'.

—Maxa'ngo' rd midid', mani ajmdd rd —e'than ing', a'khui
nikitiyag', nandxa'jud inuy' mi rexoo gu'jud.

—Xa'ni m& —e'than' xuwdn'.

Nandxa'jud inuun' mi, a'kui la nggi'duu ma nundxa'jua xuwdan',
nagi'duu mé nuruguag, na'phii, ndixiyaa ing'.

XUkhui wanmbdag ing', td'go dyawan miné'.

Ajngdo: Pablo Robledo Cruz,
Xkua'phiin, ja'yoo Miwiin, Mbaa Tsiakhif

I3

Niyaxii ajngda: Plutarco Mejia Bello

Af, xtda gumba igi ndayd la xuu', a'khui e'thGun ajmbaa ye:
—Midxuy ithayaa anu tsakuaan' ré, mi nando! i'khu xuwi'.
—Ma'gé mi —e'thén gjmba igi.

A'khui mé nigdjnuu neka tsG ajmba igi, neke a'yoo anu tsakuun,
ikhaa tsUU endii' ja rd, a'khuj e'thdun:

—Na'kha any tsakun', na'kha dyag', xd'khui e'thén a'dé tsatiaan
yo, &'ni mU nijandd thdan chimbaa xuwi', é'ni mi rigd thaan
chimbaa xku'xdd' mikhui e'thin, naxuyuy' wda mi', mu ri nikhoo

—Ndaga' xkuxd' xdgi', ara'thiin mi a'détsatiun', mu'gua 0'yd!
imba rima wda —e'thdn endii'.

A'khui neke jmaa anu tsakuun, nikhrd'jiin mba jobd, ikhi e'thén

endii';

¥

\

LY
Ll




26

(0
ayy
4N
°

|
L]
°
-

|

—Jngbé mithatsa'jua |4 ku a'dd tsatiun, mithafiyd mangaa, thidd
mandxa'jua khami mafiyd jon —e'than endii'.

A'khui niwdtaan jubad ri'khui, nikhawdin mbd xkug mbag, kra'md’
mbé gu'jud, rigé gilad gatiin xedi. A'khui e'thdn endii:

—Ara'jodn mé rigi' jén r&' a'dé tsatiun, ma'gd ikhddn, md ithayaa
ma ri ndixiyda xukd', nari'jii mi, ayu' md mangdd xd'khui ré, numuu
ri ikhddn pho mbiyga idxdyu' la mikhy a'dé tsatiun', ayé la ku rikhaa,
asndo nguéthd md e'ngaa’ ki, midxy' ndun' la chéd' mikhy a'dé
tsatiun.

A'khui nito'joo tsuU endii' rd, mbéd a'dd xédi tsi atsi tsiguu!’
nijmatiyaa' asndo rexaa, n ndaxiyda mi, nari'jii mi e'yoo ts0 igi,
nagi'ji md& nakui'tst ts0d endii'.

—Aya 18 ku a'dé tsatiun, mbaa la ku iyd, atsi'tsu la ku a'dd tsatiun
—ethdn endii'.

A'khui nagi'duy md@ nakhui'tsu igi mangaa, wdmbuun nipi'tsi,
nédwéan' li mi xd'khui rd, xd mé eka endii' xi'khii mé wrdkamaa igi
mangaa, xU endxa'jud endii', xu'khui mé& endxa'jud igi mangaa, xd
mé ifiyd endii', nafiyd mé mangaa igi.

—Ayuu' la mé ré ag'ddtsatiun', araxnéd thdan mikhy a'ddtsatiun' ri
nijénd 10 —e'thén endii', e'thdun a'dd tsativun igi.

Nakandun la gu'judé tsu igi, a'khui, nagi'duy mi naxi'wii le xuwi'
mikhu a'divy, a'khui e'thdn gumba igi:

—Asndo ndeyaa la xy' xigi' ré —e'thin i'"doo wdmbo'o ni'khui
xuwi' ri nexi'wii la ajmba igi.

Nikhrdjaddn migifiu' mbi'ji, naxuyuu' gumba igi mbujod', a'khui
e'thGun ajmbaye:

—Midxy' mbujud rd o0, midxu ithayaa anu tsakuun 16, midxy
imaa' ndd djantun mbyjoy'.

—Nd&é xd'gd dydo anu tsakuun G xdgi' jon rd, ma'gé mé ikhddn
—e'thdn ajmba igi.

jan, na'ni la tst any

U 'dn, numuu

tsakuun
ri xabiya Aajuun' xa,
gda ri ikhdén rd, ndaa
ri ajmddn jédn —e'thdn
gumba igi.
—Mithayaa my
xajmuun, ma'gd

mithayaa mi xdkhaa lo'
—e'thdn ajmba igi.

A'khui neka tsi gjmba igi. Tsuo gumba igi td'yoo miG nekand o
td'gand ajmbaye néda' gu'jéé anu tsdkiin rd, eka ra'ni mbé mbiji,
ndawag' gjmba igi, nangud e'khanidun le gu'jéo; a'khui tsi gumba
igi, ne'ni tsiakhii neke nda' gu'i6é anu tsakuun, neke araxii le
ajmbag ye.

—Na'kha gu'judé anu tsékun', na'kha draxaa' md ne'khan

C-

a'dd tsatiaan gii, numuu ri nékhi rixi nigdjndu gu'judd, nethuun
makhe d'yaa', d'ni my ri rigd xuwi' ithani —e'thédn gumba igi,
ne'sngda le ndd jngdd nigdjnuu ajmba igi, x4 ja'nii nini ndxakuun
mangaa.

—Td&'khe ri gii, miginaa a'dd tsatiun', ndd la djmaa a'dé tsatiun'
ritkhui, ma'gd dyaxi mbayoo, akhi tsi'khui, ikhi nikhdruu tsi'khui
—e'thdn endii'.

A'khui neka endii', neke dyaxi ndd ngamuu, ndé kamaa igi,
nekani nda' golda ritkhui, ikhi ngatigaa nijdiuvu a'dd tsativun,
wdémbda gjmba igi, natangaa le mi, ne'khandun le gu'juéé, a'khui
e'sngda le a'dd tsativun gumba igi ri nde'yoo.

—Nijdfivu a'dd tsatiun —e'thdun a'divu igi. /

—L4 ra'khd' nethuun —e'thdn gumba igi, nagi'duy m& nambiye'—
ndag' ri ma'ni r& anu tsakun', indoo mé ikhdan khayamdéd mithayaa
x0 magixii le khami mi'duu le.

—Tsimafu' maduum 16 xaby, tsimafiu' manj rigi', tsimafu' mani
rifdn, tsimafiu' manj ri imba, mdu ndag' la md ri ma'ni, ma'gd dydo
ndi |ém|u' —e'thdun a'dd tsativun.

A'khui nake &'yéo ndijdmuun, ikhaa tso xuwi ja rd, numuu ri
nédmgafuun na'ni ajmddn nda' naniduun [0 xaby, a'khui e'thdun:

—Na'kha dyda' ndijégmid', midxy' thaan ithaduu la a'dd tsatiun’,
midxa thdan ithan tsiji ndélé inuun —e'thén endii' e'thdun xuwi.

A'khui iri'jAga la xuwi:

—Xdawaphdin, rigd wéfuun' fidjun' ri mani jon, ndaa 14 ri ma'ni,
manindiwdédn bu', ma'gd mé —e'thdn xuwi.

A'khui neke jmaa endii' nda' kamaa igi, nigéni ikhi, nangud tsi
igi, wradkama nddtuwii' krigaa tsu igi; a'khui e'thdun waijin':

—Nijdfaa jnii rd ndijdmid’, ndgi, ndaa' x4 mu'ni: xuwi xuwi tsiyu
rétsaa’, xuwi xuwi tsiyu réngii' —e'ni ajmiu khami na'jnan tsd xuwi
néa' krigaa wajin'.

—X0'khui ma r4, rigi' md jaydd exnuu aguu' gimuu a'dd tsatiaan!
j0n r&d —e'thdn xuwi, e'thdun endii' rd.

—N0maga' la —e'thdn endii'.

Mbdruma, gGun' mi ikhi trigiin, i'"doo niwédn phun phun phun
phun, xn0y' dxd'jan niwd'nd, a'khui wambda igi, a'khui wa'duy i.

X0'khui wémbda tso igi.

Ajngoo: Domingo Arce Cayetano,

Xkuaphiin, ja'yoo Miwiin, Mbaa Tsiakhif
Niyaxii ajngaa: Plutarco Mejia Bello

XU'kuen niriga wajyou, |
i

nigdjnuu xabiya nika gdiajuun,
a'khuen niju'ma anjgdé a'go
inuu figuun ri ma'kha migu

i

ggajmaa, numuu tata tsi go'oo
naka gafajun', a'khuen ni'kha
xabu tsi Aaun ikhaa ndna, ndd
ma ri gathane rd, niwa'thédn
ikhaa tdta tsi go'dé ene i'wiin
angiuun tsi mijngii jOwa gajmii:

—Dxd¢" ithaan' jin, tsitiaxe,
tsithiydd, phd gind xtaa gu'wdé
iyaa' xo' —nithdan xabu numbaa gajmii, a'kuen i'thdn ikhaa téta:

—Aén x¢'khue iyaa' la', ndaa ri mathan' la, tsimafu' lo'.

—Xi nandaa, ayu' I& mathiyaa, araxnd xyu' mbukhaa' mutsi
ikhdan xu' idG —ithddn anguiin.

Mbd gon' ri Mdyo e'ne, ido narangoo idd nd réka jawdé gejyoo!,

San Luis, xkua'nii ni'nij rd, édo ni'dxaun jambaa ajngéa ri'kho tétg,
a'kho nixndngoo mbikhag, nitangaa mé ni'khaa, jafii mbro'on
ni'khaa, nigéniu la go'éo, akuen rd, mdjén iwddn i'nindxdkuun
ndng ra'aa gajmaa haun rd.

—Nandg' &mixy' jon —i'thén ikhaa xabiya.

—Adn, nandaa' ithamixdd' téta, nd tuska a'khuen natsriya' |4
xuyuu tatd tsi gajmi' jGn —i'thdn ndng, jami xdgii i'dxaun téta tsi
go'46 kamaa tsuduu gu'wdd rixaa, nidxaun ri xkua'nii i'thdn ndng,
nda'yoo mé ri ikhi mixuy mangaa rd, naju'ma mineg' md mijngii;
tuxuu la xabu ré, nakd wije mamixuu ré, natsriye' mé sngoo, nd /

khiratuun ni'ne téta tsi kamaa tsuduu gu'wdd, nithurigd 1d sngoo
Aaun ikhaa a'go rd, pdtrigaa, sndoo raun madii niké paétrigag,
mixuy i'di, x0gii adun gu'wé ni'ni ma'chdy rd, mu tuska Aajuun jigua
ra'a gajmaa gu'wd. Natuxii md a'go:

—Di nithagi'nii —i'thdun, nakétigaa ndayé ra'ag x66 ré, ya
nijngoo jdma nigajnuu 1d xuu' xabuy, nijdhuu rd, nagi'duy md ikhaa
ndna na'jidan la i'di né xtuska ri nixpré'oo i'di, jafii mbro'on
ne'ne ndng ru'khue ni'jidan.

A'khuen ndxa'wd mina ndna rd, ndé
&'ga jayda xaby, ndngud nd ma'ga

jayda xabu, a'khuen ni'ndii madii raun
mbatsuun né nakha agu a'khuen,
ni'ndii, ni'ndii rd, ikhi nirakhda xabu
tsi nijafuu d'khuen, ru'khue Aajuun
ri mbatsuun madii jaydd mbad nimg
xkawee' tsi nikhdmbéguu, ada tsi
nagajaa, ada tsi naxpdthudaa

raun madii rd, &'khgo juun nimga
tsG'khuen naguguiin ejen tsi chdna’,
ejen tsi mbd ajma tsiglin, riatst
tsigiun mbo', xkua'nii ja'nii nijmaa
nandi rd'khuen i'thdn ikhaa xinu!
Maria Dolores Vicario Pablo. Xi

ada tsi nixpdtriguii, nixpdthudaa madii, kajngéo wapha mé ithani
mithandijii rd, mikhaa wdjyoo, mikha xnddd xtila r&, numuu xd'khue
ja'nii eng thana mijnd xabuanii wajydd. Xkua'nii nijéiuvu Agun a'go.

Ajngdo: Telésforo Moran Mordn,
Namaa!, ja'yoo Xkua Ixi Ridii, Mbaa Tsiakhif

I3

Niyaxii ajngda: Plutarco Mejia Bello

Gu'sl'

Mbd mi'sd, mbdé gu'si' ni'timing' jmaga dxd'an.

—Nanigyu' ma'gé mangdin rijmaa, nanigy' mégriwdén sudag'
ma'gd —ni'tiun dxd'an.

—Aya mu'gua pué —ni'tdn dxd'an.

Chimbga' mé tuxuu kaguii dxd'an ndéo ni'tan gu'si' ri naxii':

—Dxd'an mbega, phi ndasiin' —i'tadn gu'si'.

Si'nimboo mad di i'tin gu'si' si dxd'an, ngka x4 eka, na'tdun di
ajma:

—Ph0 ndasiin', magdtaa itagn' —i'tin gu'si' rigu suduu dxd'an.

A'kui ndngud ni'tiun gu'si' ndoo nirtambii' xnuu' dxd'an, ikd
x0'kui nixpétriguii gu'si'.

ki wiji mbdd ana' ranguta'dn rijmaa, a'kui e'tin:

—Na'ka abitdn, na'ka abidin.

Ra'ké la abiGin, ri gu'si

nupdtumaa né xoo ana’,
akui nikdduy, iki krigaa
nijdnuu ana'.

lkhi ika randjngoo mbdéd
xabu nikii jmaa a'gu
nikii.

—Gu'si' di tane
xtawaan' gii —i'tin
xabu nikii. e 2
—Ndaa ri eng, gii giwan! i
ndayaa xy' —i'tin gu'si'.

—Ka'nii nidxa', x4 nidxa', n& nidxa' —raxi xabu nikii, mu ri

nduydd ma ri séka singud' si gu'si'. /

—MU nandaa' mbiyaa adxdy', mbéd xukd!' nixnuy, nangud xio
mbayaga d'géa' —i'tdn gi'si'.

@

—Sd44 xukuii' nirxandd —i'tdn xabu nikii.

— Atkui rigag xe —i'tén gu'si'.

—Manduwddn' —i'tin xabu nikii.

—Nangué taa'dn, gakuun, md natani mbd pénd, mbiyaa idxdy,
nakdgin' mé a'ko mitku mangdin di matamijdén —i'tdn gu'si'.

Ko nadxuu xabu nikii mangaa dndo ndi'yoo rigaga nikénuu ana’,
kui nikaa xabu nikii jmaa a'giuu, nini mijéddn ana', mbé ni'gaa ndoo
nikand gu'si', gidd' nd mbd rakéé gu'wd, ndawag si ni'tén numuu
gu'si' miku xuwi' rd'kui, a'kui nitin ijiin wa'xee' xabuy nikii.

—isi', gu'si' sagaa gidd' xe —itin wa'xa'.

Nangud ni'tin xaby nikii md ri gu'si' nixndun ana' kaydd nikag,
&ndo nibGin' ninu' xdguiin xabuy, ikd nituxuy nikui'su gu'si', wadmbdo
ni'ky xuwi' ikd nimixujtoo!, ndoo naguéxuun' ji' wa'xa' mapi'su
mi'chg, iki ndiydd ri ndngud mijén' ya'duun mupu.

—Gu'si' sagaa, wdmbdo ne'ni gachdd ri mu'phu xe —itin.

—Xd&'nii g0'Aii x4, masikhdd xe —etin mijnd.

—Dxdju' basun' jin —i'tin gu'si'.

—UguUyd' isi murusji xe —etin waxa'.

—Mbdlié! isi jon —i'tén gu'si'.

—Xd'nii gd'nii, achdd' chidi muruthrigag xe —etin waxa'.

—Ndaa ri guAdn', uyaa xeo' mbuyaa —e'tin gu'si'.

Xgii' eyd' x0 mufiin ri muxiyda, nangud ixkamaa, néd ndog nitin
ri murku'wii gu'si', a'kue nimbiya' gu'si', iki niki'ydd, iki xtda ndo
x0gi' gu'si' xdkui rd.

Ajngdo: Policarpo Neri Santiago,
a'yoo Wiiin, Mbaa Tsiakhi
Niyaxii ajngaa: Yubel Epitacio Sanchez

Matayuwaa!,

Bigu gajmaa mbatsuun

Xd&'nii niriga ndkhi, ajmii nigin' nigi'diin téta Bigu wajydd, numuu
ri téta Bigu mbéwii ikhag gi'doo xigii, yaa, yaja, ixi, ra'kha, mbé
x0gii ma ri nigiyoo' ikhaa ri ru'wa rijmad, mbdd niguiin fiajuun tétg
mbatsuun jmi téta i'dddn. Nummu ri tsi tdta mbatsuun rd, ndawaga
tsi i'yoo xdnii ja'nii xtéd tata tsu'khuen, ri xabu ma' gi'doo numuu
Aajuun mangag, ikhaa Aajuun agu, naxdmbii xigi' ri riga naphu 16’
inuu numbaa gejyoo!, ikhag md xdmbii ri na'kho tata Bigu. Ikhaa
i'dddn rd, phi ngajuaa ja rd, numuu ri phd naiajuin, gatsi, gatsi
ika ra'du juba, mbag jiba rmdthoo i'ddun, ora tdta mbatsuun ré,

nangud, tsimakuy jan rd, mbdé fiajun ri agu fajuun' ndajii ri mo'pho
16 ja ré.

Nigand mbd mbi'i mba skifid witsu fiajun gun' tiriakhy, a'khui
i'thGun a'guii ikhaa tata mbatsuun:

—Madxy' éthiyaa, marathuun buanuu muxna 16 thdén l&juiin
juba' nda madu mangdin, numuu ri nangiyuu ma ri ma'khaa la
ru'wa —i'thGun ndng a'guii.

—Mdjén, ma'ga 16" —i'thdn ndna.
Néng g guii rd nike go'6é tétii Bigu, ndnii, a'guii Bigu, a'khue
i'thin r& ri xkua'nii janii.

Ndc’: riga thdan xand muxnga nigidn la ma'du thaan, ikhaa
nandoo ri xané kua'an né giwdun xkua a'khue, phd mdjan ni'ni
sko'joo xand, ru'khue iyoo ma'di thdan —i'thdn a'guii ikhaa
mbatsuun rd.

A'khuen ri'figa la Bigu:

—Maxdxnuy xand nigdin tsi'kho, ri phi naskhoo, ndaa ri e'ne
indoé mé ngrigoo xkua'nii, indoé ma'ne ma'chdu xand, wéa la xi
i'ddun rd, joba nérmdthoo jan rd.

—Jngdd6 mba skifd witsu fiajon gun' tiriakhuii,

wakha' ninii matsikha 18" xaxtu, &rathudn buanuu,
ri mundii ajma ifid, mbd iid marakhudming' téta
Bigu, imba marakhuéming' a'guii —i'thGin a'guii
mbatsuun.
Ni'than a'guii mbatsuu ri xukhuen ja'nii, nangué
ni'nimboo tata Bigu.

—Jée, di mi xaxtu gi'doo matsikhé tsi i'skha, nangué,
xi i'ddun wdg x66 rd, wda nakujma ningaxe ixi,
ningaxe ind —i'thdn tata Bigu.

Ni'nimboo ikha ndng a'guii Bigu,
- ni'ndii ind marakhudmine', numuu

ri akho mbi'i maboo gini matsikhée xaxtu, xi'khue akuun ne'ne r4,
mbé skifid witsu fiajon gun' tiriakhy, wakha' ninii, nda' xkua, mba
xand xkua kug'an, mi'suii guni wruiya' awdidn xand, a'khuen i'thdn

Bigu:

—Tsdd Aajuun tsikhd AG'G0N rd, nimbdd tsiyo' ma'tsikhd a'khuen.

—Tsidngud —i'thén néna a'guii.

Xaxa md ika rakha, xaxa mida ixi, gii mbixe ixi, ixi maxa, x0gii
nikha, md@jén nikha xand. Ido wémbga niwijii la gini ri akho mbi'i,
a'khue, indoo idi kua'an mi'xd, ni nangud nitsikhée jUba, mbéjndi x6
né ri ni'théen ma'di, xkua'nii ja'nii ni'ni.

Wanixii i'diin mangaa tsikhé ri wakha', a'khui ré, xaxtuy ri
ni'dii, mbd xé ningéxi ixi rd, xlaa, mbé xaxa indd, ikhaa md téta
mbatsuun, ikhag ma fAajuun tsikhee xaxtuu i'dddn, nummu ri nigddn
gajmaa fAajuun rd; tsratsa, tsratsa, tsratsa ikha ind, midé ixi, néa

a

medo, nda xlaa, iwdd wriyaa' inuu jibg
AG'00N, wamba nitsikhd xand, i'thiin mbyjio
ri ma'ga ixi rd, ikhaa i'ddin ngamuu
rambdtigy ixi ri rakhéé gikha, ngamuy
ngamuy rangutiguii ixi, indoo idi mi'xd

kua'an na xaxtuu tsi tata mbatsuun, ikd'yoo
ndna ma'du xkuun, yaja chd'un, i'wd yaija,
x0gii mé ri gi'doo mi'tsidin.
A'khue rd, xkhua'nii nitsikhd xaxtu tata
mbatsuun, ido nibéo akho mbi'i gdni, ngrigoo
ragdyuu tata Bigu, ni'ngoo
gdyaga xe' ne'ne guni, bramiy' nike
pdtua'dnmine' nda ind kua'aan
i

néna a'guii, a'khuen ja'nii nijriyaa

tata Bigu ri tajadnuu ne'ne guni.
Xkua'ni ja'nii ni'thdn' ndng xifiun

Maria Dolores Vicario Pablo, rudiu tati'.

Ajngdo: Telésforo Moran Mordn,
Namaa, ja'yoo Xkua Ixi Ridfi, Mbaa Tsiakhif

.

Niyaxii ajngda: Plutarco Mejia Bello

Xdgi' ja'nii ne'ni wajyuu', tsu endii', xawi' khami igi, nini mbd
Aajumbag, nigimbé mijné muxnéa gidu, a'khui ne'thdn tsu endii’, ri
mi'githambdyii ginii, a'khui ne'thdun xabiuy:

—Ndaga' ri maxnga la muphy, phd migind xtaé jon.

A'khui mé nigéo dyambdyii, nixnda giduu endii, nikant ri
mupi'tsi rd, wakhi', nikan? ri muphuathe, ne'khg jayda mbdaé xukd',
nexni'tsiun xabiuy, gda ne'thdun 14 ri ndaa ri maxndun muphy,
ithdan méjén' nexni'tsGun xabiuu.

Wakhi' ma rd, nekand ma magiun li gu'joun, ikhd mé nimbdndun
tsdd mithambayii ri rigajmuu mbujod’, ikhd ne'thén tsd xawi':

—Ma'gua thdan tmbéya' ikhGin, mad ri muni mbag gkuun' la
imaa numy' manguun, ndaa ma ri maxna' la muphu, migind wendin' /

manguun, indoo mé iya' ma'gd dgd muwan, ndaa' ri maxng' la
muphu —ne'thdn xawi'.

A'khui mé nimbdndun néd mbi'jii magdo Uhajuin'.

Nikand mbi'ji ri nimbdndun, nigdo mi dmbdyii xawi', ain md
Aajun', ne'thdngoo xawi', xigi' ja'nii ne'thdun xabiuu:

—Uni mbag gkhuun la, ma'gd égo iya' muwan —ne'thGun xabu
tsU nunajun'.

A'khui neke namaa' nda' nagui iya', ikhi nigi'thuun ana', nda'yoo
mi n&d eka mbi'ji ri nakhao ana' ra'naa' iya', ndejydid' xawi',
ndawag' iydé tsi Aajumbdd, a'khui ne'thdn endii':

—Ndawag' xawi' rd, nGd' la nigi'nuu rd, migamii ma ri
nijnaparigaa, ma'gé dyaxi, athiajin' mé jmidé xabu jan rd, ma'gé
dyangoo —ne'thiun endii' igi'.

A'khui e'yoo ri mbag ana' e'kha ramingaxii xawi', nangud
e'ngoo &'khayda ana', a'khui ne'thdn endii' ne'thdun xawi':

—Nddwaan eyoo jon, wdmbgaan jumy' jin —ne'thdn endii'.

—Nangud, tsé'ngo' d'khajayaa la xuki' tsi neka dyda' maxna' la
muphii —ne'than xawi'.

A'khui ndiyéxii ana' ts0 endii', ne'kha jaguii le nda' gatiin
nufajun' xabu, nexndun muphu fiajumbdd tsi nuxnéd gidu.

Wakhi' md mbuyjid’, a'khui nirgatigiin |i xabiuy, a'khui ne'thdun:

—Woakhi' rd, a'guaa’ la ré, rigi' ma jaydd, tsinumaa la nimbéyd!
—ne'thGun xabiuvu xawi'.

lkhi m& nimbdndun néd mbi'jii magdo Umbdyii igi. Nakhi wapha
ne'thdn ts0 igi ri rigé ri maxnlun muphu xabu xa, ne'thin ri maxni xuwi'.

Nikand mbi'ji ri niwiji muAajumbdyii igi, nekand muphuwathe,
nigdjnuu igi, neke dyé' xuwi' muphy fiajumbdd, nda'yoo mi ndd
juwa xtila ri ikhaga ré. Neke timbd gu'jud, nangud nixnda mga'gani
xuwdn', nixkhdg, i'"doo nixuriyag xuwdn', imba gu'jud eyé, ikhaa
ja'nii, nuxkhda xuwdn', imba gu'jué eyé, imba gu'jud eyé, ndngué

ixkhamii xtil& maxnuun
muphu Aajumbdd. Nikani
wakhi' ri muphi'tsu xabuy,
ndawag' 1 igi maxni'tsuy,
i'doo ne'khanidun le
rd, xU'khui md ja'nii
ne'khaniun le, ndaa' ri
jagui muphu fiajumbdd.
A'khui ninindxakuun ts0
Aajumbdé ré:

—XJ4 ja'nii &'ni rg,
ne'ni nduwdan 10 dxdju
0 ri maxni'tsu i méjan’,
ndag' md ri ma'ni, mu'phii
mi ikhaa rd' —ithdn
Aajumbda.

lkhi wémbda igi,
andivyn mi ni'phii numuu
ri ne'ninduwiin ri maxnitsu
méjlun' fAajumbda.

Ajngdo: Cirilo Miranda Cruz,
Xkua'phiin, ja'yoo Miwiin, Mbaa Tsiakhif
Niyaxii ajngda: Yubel Epitacio Sanchez



Kénii e'ne mbdd xabu naxigiy, dxdjuu gi'daa mbdd xukd' xtiamaa,
ikaa xabu naxigiu nandoo mati'fivu ikaa xukd, ndé la e'ni ikaa
xabu naxigly, nirfyaa' xukits dxdjuu nixiyda, ndd ikaa nikag gd'tin

gu'judd:
—Nimbixiyda xukidd', di gdtaiu' xdgi' rd.
A'kui e'tin ikaa xabu ginaa:
—Ra'kd xd'ko ga'ne, mitruguambdyd' mu'gl riyaa xtéé xukid'.

A'kui nirtiga nijndoo xté6 xukidd, nika singud' jaydd xtééd xukiiy,
iki nitdon mbdd xabu:

—Ayd xt4 rigi' x4 mabriiguu' xabu, ndo nawddén ri mabriguu!
xabu —ni'tddn.

A'ko ndiyd xtd xgbu gi'doo, ajma gixtag bikda nikdnaa xabu
ginaa, ikd nikag, ikd ni'tdin xabu naxigiu:

—Méjén' nitafiy' nitaxiyda xukid', sidan' bikaa nikang'.

kG nixiyda xukidd mangaa xabu naxigiu, numuu ri nandoo
magi'doo bikéa, nugdjnud gubii', nika gdyd' bukaa mangaa, niké
gujua xté6 xukitd, ndawag 1é& sdd ni'tsi xté6é xukiti ikaa.,

—Ra'ki nitafiun' —ni'tdun xabu ginaa.

A'kui niki'néd bo naxigiu, nixnii a'givu
dxdjuu, nikdhiu a'givu bo ginaa, nigdjnuu

xabu ginaa, ndiyda' mbéd xukid
nigritramaa suduy, nika kagui a'giuy,
singud' nika kagui' a'giu ikaa,
ninujng6é go'46 mbéd xabu gi'doo
mbu'j00, iki ninda'e iya', ni'tGdn
xaby gi'doo bikaa:

—Nando miraxnu' tdan
iya' magaan a'giu', nandoo
&kdnuun a'giy'—ikd nixna iyg'
xabu go'64, a'ko ni'tdn bo
ginaa:

—Gi'doo tana iya' niraxnda
magaan a'giv’, nikdnuu nitane
—ni'tuun.

— Xdtaxuriguun, ngudtd
bikaa iyaa' —ni'tén bo

gi'doo. /
41

Nixnd bikaa xabuy gi'doo, ajmii xukd' kuda bikaa nijénaa bo
ginaa, na'kaa kaguu bukda, a'ko ni'tdiun bo naxigiu:
—Numaga' nitixiyda a'giu' —ni'tGun.

A'ko nixiyaa a'giuu mamgaa bo naxiguu, nangua la nikdnaa
bikaa, nika ixii ikaa:

—Ra'ki nitafiy', nika ixii nitafiy' —i'toun bo ginaa ikaa bo naxigiu.

—Nangud, tdmanaan dratan ni'fiaan —i'tdun.

\ A'kui bo naxiguu nirakuéd gixtaa bo ginaa nika kaydd raun'

iydd', bo naxiguu nixkidxdy, ndiyd' di miky', kaa' wi
kagudd guxtaa gi' krigag raun' iya' nininuun', ndo
nininjgoo mbdd bdxtuu kaguun xukity, a'kui i'tén
bo ginaa:

—Ajnguddn nd gixtaa rigi' mitiawaan raun'
iya' —a'kui nijnglun ikaa bo gi'diin xukd!
awlin guxtaa, iki niwanGd bo bdxtuy, nikag
kaguiin xuk(' ikaa bo ginaa:

—Singud' wda nitadddn' noo, xukd!
nikdnid', tiaa md xé singud' wda nitadyun'
no rd, xede gakdnid' —i'tén ikaa bo ginaa.

A'kui bo naxiguu nagi'ma mé dxajuu
marakudg awdin gixtaa:

—Singuéd' wéa gétaduun, xede eyo!
magu'diin ikGGn —i'tG0n.,

A'kui wa'daa singud' awdin iya' bo
naxiguu, iki nikéfuu ika bo naxiguu.

Ajngdo: Ricarda Cayetano Sanchez,
Mataydwaa!, ja'yoo Wiiin, Mbaa Tsiakhif
Niyaxii ajngaa: Plutarco Mejia Bello

X0'kiin nixtdd mbéd dxédmé ndag akivun, simafiuu gd'tifajuun

a'givu, si agu, siyamakuu gjmbee, ndo xé sejmaa gi e'yoo ri ikaa
ndo nagajnuu nd ngka, ndo na'tGin:

—Araxny' tdan guma me'ko.

—Xra'tiln chag' jan' —e'tin gakhe ikaa a'gu.

Axkuriga sna' guma, ndo /
AU'00N karangéxe e'xa di gati "
guma, nage'e md na'ko ikaa
dxdmé éndii, wéa mé iyoo di
ma'tddn, nakaa md go'éé
ikaa, naguxii ma xtifivuy, ikd
e'tiin gjmbee:

—Nakda' ikdon.

Sé'yoo di ma'ni dxédmd
endii, ik0 e'tGUn mbdd xabu nekii,
x6 mbdd tsdkuun xe:

—Ka'nii & gi'daa chéee, ka'nii 16
gidjuun' jngdé xd'kéen tani chéee, giajuun'

16 jngdé sijméd a'gu, xdtansi'fidming' masijmdad a'gy,
xdtansi'iaming' ma'fiaa ndo x6 géyoo xe —e'tiun ikaa xabu nekii.
lkd nambiya ikaa dxédmé bo' ken, a'kin i'tdn:
—Xé la géniu a'giv, ndo wda md gétdun, ma'gaa xe —e'tin ikaa
dxamé.
—Xigi gitani xitddg, ritkéen tayda' mbdd mbaxté mbag,
ra'kd xé6 mbda mbaxtd éndii, arasii mbaxtd a'ken, atrajmaa néga'
rakd0 xiawaa' xe, taya' mé chidi, phd maxini' chidi gétayd', ndo
mandxa'wd timbd mbaxtd, ikd matrutun rigd edxuy mbéxtd.
X0'kéen md ne'ni dxdmd, ne'ka kaydd mbaxté, nirdjmaa néa
rakd0 xiyawii, ik e'thGin a'gu:
—Kémii & gojniaa' mbaxtd aken —e'tin a'gu.
—Wii géra'din ikdén, ikdin eyoo ka'nii ga'jniy' xe —e'tin ikaa
dxdmé.
Ndoo nibéé' md ni'gu jmaa a'giuu xe, x4 mi'cha timbd mdxa'wé
xtila, ndo jmdtriya' chidi dxédma ken, patrigui edxuu mbaxtd ken, ndo
AU'0UN wAd nijuingaa e'di, ikd ndiyd gamii a'gu ken, a'kin nikumuu: /

“Ndxamaijngu' rd, ra'kd mbegu' dxpatrigi edxy' jmaa chidi
manguun, k& xd'kéén nirigh edxuy mbaxté xe”.

Ndo ri nesi rd, simdd wdba' ajngéé a'gu.

—Ri'keén manj ya'duramby mi'su jmaa guma 660, o mbaijii ske
ya'o mo'po —e'tin ikaa a'gu.

A'ken ndo nadxuu a'gu mangaa, ndo na'tiin gjmbee x6 ma'ga
néa' ruduu, x4 naka mbd né nda'yéé ma'ga. Ndo a'ken nimafuu

—Ra'kd' & xta'Gin raratén di ikdin dikéen nitaan' di nitaxpdtrigui
edxuu mbaxtd —e'tGin sdkuun.



\/\

kg e'tdun imbaa migd drigdo:

—X6 la nitaiii g'giaa jan bo', kd siméd mejan’
xta'd0n eyoo xdgi' ikddn, ra'kd' xi'kéen eyoo ikddn
ndka wajydd', jndo ndé eka a'giaa’ eyoo.

—Sidngud taan' lo', xigi' ritkéen nesii
mbaxtd nenitanuu lo'.

Xd'kéen md ne'ne migu drigdo mangaa, ikd e'tin
a'givu migu drigdo dxdmé éndii.

— Sitayéd di tani, xabu skdgun' nindxaa' jan, ndka
nidxa' chdin ritkéen nitrdjmaa mbaxtd nda' edxuu
xiyawaa' mi nandaa' mbamakuaa', nangud miid’, tidd
asiin, tidd akuiin mbaxtd gétaxi drigd edxuun, manj md'
ndo xé eyo' —e'tin @'givu migivu dxdmd.

X0'kéén ma ni'tdun imbaa migd drigdo ikaa dxdma,
nangud nejmaa di ne'ni ikaa, mbdwii ma' ikaa dxdmé aken
nimanuu ne'nuu a'giuu.

Ajngdo: Elvira Luciano Flores,
Krdngudfi, ja'yoo Xiragad, Mbaa Tsiakhii
Niyaxii ajngda: Yubel Epitacio Sanchez

Xige' ja'nii nigajuun

Di nini ikhddn ri ginddn, ngrigo' xkua'nii ngrigo' xkua'nii, nigi'diin

nu' ajmii sutuun' rd, ikhiin sutuun tsi'khe ngrigo' gajmin'’

iyawuun ika khdbd, rd'khui nini, nangud ninigajmaa o}{
ndithddn; nirigo' wda nigant guwa' ikhu tsigu', nika Patsi
gu gin jagu' skdia, nika Gudjméd, Salibi, Mindu'wiin, 1.—
né nagdjnuu ndxaa a'khue ngrigo' jagu' skéia, nika NP
mad lo' A'phad jago' xtéde, skdia, xndd jmi xndudiin. j’

Di nigi'nuu ne'kha ragajuun ikhddn wajydd,
nangud nd matsegimaa, ndawag tséd ma'fiaan’
tsiakhee matsegajmag, ni nangud iAvun dguwd'
xabu nusngdd gejyoo', nangud gu'wiin makhuwd,
nangud ri muphu xabu nusngdd tsi naguwd'
né xuajen gubi', ndawiin xabu musngdd né
xuajen khibd gejyoo'. Xabu naguwdé!
gubii' fiajoun, mbad i'thén xaby,
mbd rathdn ikhddn, xtéléo i'thdn
rabo, me'phaa' rathén ikh&an,
rd'khui ri tsiganiu la ajngda,
rd'khui tsiyoo gd'dxuun xabuy,
nangud iyoo gdmanuduin tsi ijin,
tsikhura'juun di na'thén rabo
na'sngdd.

o

Ajngdo: Martin Luna Flores,
lesira'khamdijiin, ja'yoo Arkuanii, Mbaa Tsiakhii
Niyaxii ajngda: Micaela Candelario Cantd



SECRETARIA DE
EDUCACION PUBLICA

N iyii' rigi' mathaxkamaa mba'a

inii ajngéa mitsaan ri mambdyda’

mathani nuwiin ri niriga wajydd, numu ri
mataxkamaa mba'a inii ajngda ri na'thdn
numuu ri riga xuajiaa’, x ri, tsindxdkuun,
ri ni'kha rariga nd xuajin, numuu ndxag,
numuu tsi'yoo, ikhaa ri mambéyda' mathani
nuwiin x0 nawa'thdn mbé ri niriga nd i'wd
xuajin, ri mambdyda' mamanaa' maraxnuu
ajngda me'phaa.

En este Libro de lecturas encontrarés una
serie de textos amenos que te llevardn
hacia el conocimiento de distintas historias,
con contenidos sobre tu cultura, por
ejemplo, cuentos, relatos, historias sobre
las comunidades, sobre sus fiestas, algunos
augurios, que te ayudardn a conocer cémo
se cuentan historias en otras comunidades
con el propésitos de practicar la lectura.






